
Apakah kegunaan WINAMOL CF 

Ia digunakan untuk melegakan sakit 

kepala, sakit otot, demam, bersin, 

kesesakan hidung, gatal dan mata 

berair yang disebabkan oleh flu, 

selsema dan rinitis alahan (radang pada 

membran mucus dalam hidung). 

 

Bagaimana WINAMOL CF 

berfungsi  

WINAMOL CF mengandungi 

Paracetamol, Pseudoephedrine 

hydrochloride dan Chlorpheniramine 

maleate sebagai bahan aktif. 

Paracetamol dapat menghentikan 

mesej kesakitan daripada sampai 

kepada otak. Paracetamol juga 

bertindak di dalam otak untuk 

mengurangkan demam. 

Pseudoephedrine hydrochloride adalah 

decongestant yang dapat melegakan 

hidung tersumbat dan membantu anda 

bernafas dengan lebih mudah 

Chlorpheniramine maleate adalah 

sejenis antihistamin yang boleh 

membantu melegakan gejala alahan. 

 

Sebelum menggunakan WINAMOL 

CF 

-Bila tidak boleh menggunakan 

Beritahu doktor anda sebelum 

mengambil WINAMOL CF jika anda: 

 mempunyai alahan terhadap 

paracetamol, pseudoephedrine, 

chlorpheniramine, antihistamin atau 

mana-mana bahan-bahan lain di 

dalam produk ini. 

 mengambil atau telah mengambil 

ubat-ubatan yang dipanggil 

monoamina oksidase (MAOIs), 

dalam masa dua minggu. 

 mengambil ubat-ubatan lain untuk 

melegakan demam dan selesema, 

hidung berair atau hidung tersumbat, 

ubat perangsang seperti 

amphetamine (juga digunakan untuk 

merawat gangguan defisit), atau 

penahan selera makan, atau ubat-

ubatan lain yang mengandungi 

antihistamin (kadang-kadang 

digunakan untuk merawat alahan). 

 

-Mengandung dan menyusukan anak  

Beritahu doktor atau ahli farmasi anda 

jika anda mengandung, merancang 

untuk mengandung atau menyusukan 

anak. Dapatkan nasihat doktor atau ahli 

farmasi sebelum mengambil sebarang 

ubat. 

Jangan mengambil ubat ini jika anda 

mengandung dan menyusukan anak 

kecuali disyorkan oleh doktor.  

-Sebelum menggunakan ubat ini  

Rujuk dengan doktor anda sebelum 

sebelum mengambil ubat ini jika anda 
mempunyai masalah darah tinggi yang 

teruk, masalah koronari arteri yang 

teruk 

atau masalah buah pinggang yang 

teruk.  

 

Ambil dengan berhati hati jika anda 

mnghidapi: 

 masalah hati atau masalah buah 

pinggang yang biasa ke sederhana.  

 Penyakit kardiovaskular, 

arrhythmias, darah tinggi, 

hyperthyroidism, pembesaran 

prostatik, diabetes, glaukoma, atau 

phaeochromocytoma (tumor 

berdekatan dengan buah pinggang), 

epilepsi, bronkitis (infeksi pada paru-

paru), bronkiktasis (pengumpulan 

mucus yang berlebihan di dalam 

paru-paru) dan asma brionkial.  

 mengambil ubat beta blocker atau 

ubat anti hipertensif yang lain.  

 

Produk ini mengandungi 

PARACETAMOL. Jangan ambil ubat-

ubatan lain yang mengandungi 

paracetamol pada masa yang sama.  

 

-Jika mengambil ubat-ubat lain 

Beritahu doktor atau ahli farmasi anda 

sebelum mengambil ubat ini, termasuk 

mana-mana yang anda dapatkan tanpa 

preskripsi dari kedai farmasi, pasaraya 

atau kedai makanan kesihatan anda. 

 

Rujuk dengan doktor atau ahli farmasi 

and jika anda mengambil ubat-ubatan 

berikut: 

 warfarin atau coumarin yang lain 

(ubat-ubatan untuk mencairkan 

darah) 

 produk yang mengandungi 

pseudoephedrine hydrochloride dan 

MAOIs (atau dalam masa dua 

minggu setelah berhenti mengambil 

MAOI).  

 Decongestant, penahan selera makan 

dan psychostimulants seperti 

amphetamine. 

 produk yang mengandungi 

pseudoephedrine 

 chlorphenamine dan hypnotik atau 

anxiolitik (anti keresahan) 

 ubat yang mengandungi phenytoin 

untuk penyakit sawan 

 

Cara mengambil WINAMOL CF 

-Berapa banyak harus diambil 

Sentiasa gunakan WINAMOL CF 

seperti yang ditetapkan oleh doktor 

anda. Anda perlu menyemak dengan 

doktor atau ahli farmasi jika tidak pasti. 

 

Dos biasa 

Dewasa (termasuk warga emas) dan 

kanak-kanak berusia 12 tahun ke atas: 

Ambil 1 hingga 2 tablet setiap 4 hingga 

6 jam mengikut keperluan.  

 

Dos harian maksimum: 8 tablet dalam 

masa 24 jam. 

Jangka masa maksimum penggunaan 

tanpa nasihat doktor: 7 hari 

Selang dos minimum: 4 jam 

 

Kanak-kanak 6-12 tahun: 

Ambil tablet setiap 4 hingga 6 jam 

mengikut keperluan.  

Jangka masa maksimum penggunaan 

tanpa nasihat doktor: 3 hari. 

Selang dos minimum: 4 jam 

 

Tidak digalakkan untuk kanak-kanak 

di bawah 6 tahun, kecuali dengan 

nasihat doktor.  
 

-Bila perlu diambil 

Untuk pengambilan secara oral.  

 

Dos interval minimum: 4 jam. 

Jangan melebihi kuantiti dos yang 

disyorkan atau kekerapan dos yang 

disyorkan. 

 

Tidak boleh digunakan bersama 

produk-produk lain yang mengandungi 

paracetamol, decongestant atau 

antihistmin, termasuk ubat batuk dan 

demam.  

 

-Berapa lama perlu diambil 

Teruskan pengambilan WINAMOL 

CF seperti yang dicadangkan oleh 

doktor anda. Jika gejala berterusan, 

dapatkan nasihat doktor anda. 

 

-Jika terlupa mengambil 

Rujuk kepada doktor atau ahli farmasi 

tentang apa yang perlu dilakukan jika 

anda terlupa menggunakan ubat ini. 

 

Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, tunggu 

sehingga sampai masa untuk 

mengambil dos seterusnya dan abaikan 

dos yang tertinggal. Jangan ambil dos 

berganda untuk menggantikan dos 

yang tertinggal. 

 

-Jika mengambil berlebihan (terlebih 

dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika anda atau sesiapa 

telah terambil dos berlebihan. Ini perlu 

dilakukan walaupun tiada sebarang 

kesan keracunan atau rasa tidak selesa. 

Anda mungkin memerlukan perhatian 

perubatan segera. 

Semasa menggunakan  

-Perkara yang perlu dilakukan 

• Beritahu ahli farmasi atau doktor 

anda sekiranya simptom berterusan 

selepas mengambil ubat ini.  

• Ambil ubat anda mengikut arahan 

doktor. 

• Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan WINAMOL CF. 

• Beritahu doktor anda dengan segera 

jika anda hamil semasa mengambil 

ubat ini. 

 

 

-Perkara yang tidak boleh dilakukan 

• Jangan ambil dos lebih daripada yang 

disarankan melainkan diberitahu oleh 

doktor atau ahli farmasi anda. 

• Jangan ambil sebarang ubat baru 

tanpa berbincang dengan doktor atau 

ahli farmasi anda. 

• Jangan berkongsi dengan sesiapa, 

walaupun mereka mempunyai 

simptom atau keadaan yang sama. 

-Perkara yang perlu diberi perhatian 

Elakkan pengambilan alcohol bersama 

dengan ubat ini. Produk ini mungkin 

menyebabkan loya, pening, atau 

penglihatan yang kabur. Jangan 

memandu atau mengendalikan jentera 

sehingga anda pasti kesan ubat ini 

terhadap anda.  

 

AMARAN ALERGI: Paracetamol 

boleh menyebabkan alahan kulit yang 

teruk. Gejala boleh termasuk 

kemerahan kulit, lepuh dan ruam. Ini 

boleh menjadi tanda-tanda keadaan 

serius. Jika tindak balas ini berlaku, 

hentikan penggunaan dan dapatkan 

bantuan perubatan dengan segera 

 

Kesan-kesan sampingan 

Seperti semua ubat, WINAMOL CF 

boleh menyebabkan kesan sampingan, 

walaupun tidak semua orang 

mendapatnya. Berjumpa doktor atau 

ahli farmasi anda dengan segera jika 

anda mengalami sebarang kesan 

sampingan selepas mengambil ubat ini. 

Berhenti mengambil ubat ini dan 

beritahu doktor anda dengan segera 

jika anda mengalami kesan sampingan 

biasa ini atau sebarang tindak balas 

selain daripada yang disenaraikan di 

bawah: 

 Kegugupan, Insomnia. 

 Pening 

• Muntah, mulut kering, loya 

• Sedasi, mengantuk 

 Masalah tumpuan, koordinasi yang 

tidak normal, pening, sakit kepala 

 Penglihatan kabur 

• Mual, mulut kering 

 Keletihan 

 

Tindakbalas ini jarang berlaku. Reaksi 

hipersensitiviti kulit termasuk ruam 

kulit, angioedema, Stevens Johnson 

Syndrome/Toxic Epidermal Necrolysis 

telah dilaporkan. 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web npra.gov.my [Consumers 

 Reporting Side Effects to Medicines 

(ConSERF) or Vaccines (AEFI)]. 

 

Cara penyimpanan dan pelupusan  

WINAMOL CF 

 

-Penyimpanan  

Simpan di bawah 30°C. Lindungi 

daripada cahaya.  

Jauhi daripada kanak-kanak. 

 

-Pelupusan 

Ubat tidak harus dilupuskan melalui air 

buangan atau sisa isi rumah. Dapatkan 

maklumat daripada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

Maklumat lanjut 

-Rupa dan warna produk 

Tablet bulat berwarna putih dan 

berbentuk bikonvex dengan huruf ‘CF’ 

di bahagian atas dan kosong di 

bahagian bawah. 

 

Mod Pengambilan  

Oral  

 

Bentuk Dos 

Tablet tidak bersalut 

 

Pembungkusan  
10 tablet dibungkus dalam Alu-PVDC 

pek. 

-Bahan-bahan kandungan 

- Bahan aktif  

Paracetamol, Pseudoephedrine 

Hydrochloride, Chlorpheniramine 

Maleate 

 

- Bahan-bahan tidak aktif 

Microcrystalline Cellulose, 

Pregelatinized starch, Colloidal 

Anhydrous Silica/Colloidal Silicone 

Dioxide (Aerosil), Stearic Acid, 

Potassium Sorbate, Povidone K25 

(Kollidon K25). 

 

-Nombor MAL  

MAL23036011AZ 

Pengilang dan Pemegang 

Pendaftaran Produk 

KCK Pharmaceutical Industries Sdn. 

Bhd.  

Plot 61, Bayan Lepas Industrial Park 

Phase 4, Lintang Bayan Lepas 1,  

11900 Bayan Lepas, Pulau Pinang, 

Malaysia. 

 

Tarikh kemaskini RIMUP  

21/07/2023 

 

Nombor Siri 

NPRA(R2/1)230717/1105 


